
Book I1

I Qvemadmodvm officia dvcerentvr ab honestate, Marce fili, atqve ab omni
genere virtvtis, satis explicatvm arbitror libro svperiore. Seqvitvr vt haec
officiorvm genera perseqvar, qvae pertinent ad vitae cvltvm et ad earvm rervm,
qvibvs vtvntyr homines, facvltatem, ad opes, ad copias [; in qvo tvm qvaeri dixi,
qvid vtile, qvid invtile, tvm ex vtilibvs qvid vtilivs avt qvid maxime vtile]. De

qvibvs dicere adgrediar, si pavca privs de institvto ac de ivdicio meo dixero.

2 Qvamqvam enim libri nostri complvres non modo ad legendi, sed etiam ad
scribendi stvdivim excitavervne, tamen interdvm vereor ne qvibvsdam bonis
viris philosophiae nomen sit invisvm mirentvrqve in ea tantvm me operae et
temporis ponere. Ego avtem qvam div res pvblica per eos gerebatvr, qvibvs se
ipsa commiserat, omnes meas cvras cogitationesqve in eam conferebam. Cvm
avtem dominatv vnivs omnia tenerentvr neqve esset vsqvam consilio avt
avctoritati locvs, socios deniqve tvendae rei pvblicae svmmos viros amisissem,
nec me angoribvs dedidi, qvibvs essem confectvs, nisi iis restitissem, nec rvrsvm

indignis homine docto volvptatibvs.

> Atqve vtinam res pvblica stetisset qvo coeperat statv nec in homines non tam
commvtandarvm qvam evertendarvm rervm cvpidos incidisset! Primvm enim,
vt stante re pvblica facere solebamvs, in agendo plvs qvam in scribendo operae

poneremvs, deinde ipsis scriptis non ea, qvae nvnc, sed actiones nostras



mandaremvs, vt saepe fecimvs. Cvm avtem res pvblica, in qva omnis mea cvra,
cogitatio, opera poni solebat, nvlla esset omnino, illac scilicet litterae

conticvervnt forenses et senatoriae.

Nihil agere avtem cvm animvs non posset, in his stvdiis ab initio versatvs aetatis
existimavi honestissime molestias posse deponi, si me ad philosophiam
retvlissem Cvi cvim mvlevm advlescens discendi cavsa temporis tribvissem
posteaqvam honoribvs inservire coepi meqve totvm rei pvblicae tradidi, tantvm
erat philosophiae loci, qvantvm svperfverat amicorvm et rei pvblicae tempori.

Id avtem omne consvmebatvr in legendo, scribendi otivim non erat.

Maximis igitvr in malis hoc tamen boni assecvti videmvr, vt ea litteris
mandaremvs, qvae nec erant satis nota nostris et erant cognitione dignissima.
Qvid enim est, per deos, optabilivs sapientia, qvid praestantivs, qvid homini
melivs, qvid homine dignivs? Hanc igitvr qvi expetvnt, philosophi nominantvr,
nec qvicqvam alivd est philosophia, si interpretari velis, praeter stvdivm
sapientiae. Sapientia avtem est, vt a veteribvs philosophis definitvm est, rervm
divinarvm et hvmanarvm cavsarvmgqve, qvibvs eae res continentvr, scientia,
cvivs stvdivim qvi vitvperat havd sane intellego qvidnam sit qvod lavdandvm

pvtet.

Nam sive oblectatio qvaeritvr animi reqviesqve cvrarvm, qvae conferri cvm
eorvm stvdiis potest, qvi semper aliqvid anqvirvnt, qvod spectet et valeat ad
bene beateqve vivendvm? sive ratio constantiae virtvtisqve dvcitvr, avt haec ars
est avt nvlla omnino, per qvam eas asseqvamvr. Nvllam dicere maximarvm
rervm artem esse, cvin minimarvm sine arte nvlla sit, hominvm est parvm
considerate loqventivm atqve in maximis rebvs errantivm. Si avtem est aliqva
disciplina virtvtis, vbi ea qvaeretvr, cvm ab hoc discendi genere discesseris. Sed
haec cvm ad philosophiam cohortamvr, accvrativs dispvtari solent, qvod alio
qvodam libro fecimvs. Hoc avtem tempore tantvm nobis declarandvm fvit, cvr

orbati rei pvblicae mvneribvs, ad hoc nos stvdivim potissimvm contvlissemvs.

Occvritvr avtem nobis, et qvidem a doctis et ervditis qvaerentibvs, satisne
constanter facere videamvr, qvi, cvm percipi nihil posse dicamvs, tamen et aliis
de rebvs disserere soleamvs et hoc ipso tempore praecepta officii perseqvamvr.
Quibvs vellem satis cognita esset nostra sententia. Non enim svmvs ii, qvorvm
vagetvr animvs errore nec habeat vimqvam qvid seqvatvr. Qvae enim esset ista
mens vel qvae vita potivs, non modo dispvtandi, sed etiam vivendi ratione
svblata? Nos avtem, vt ceteri alia certa, alia incerta esse dicvnt, sic ab his

dissentientes alia probabilia, contra alia dicimvs.

Quid est igitvr, qvod me impediat ea, qvae probabilia mihi videantvr, seqvi,
qvac contra improbare atqve adfirmandi arrogantiam vitantem fvgere
temeritatem, qvae a sapientia dissidet plvrimvm? Contra avtem omnia
dispvtantyr a nostris, qvod hoc ipsvm probabile elvcere non possit, nisi ex
vtraqve parte cavsarvin esset facta contentio. Sed haec explanata svnt in
Academicis nostris satis, vt arbitror, diligenter. Tibi avtem, mi Cicero,
qvamqgvam in antiqvissima nobilissimaqve philosophia Cratippo avctore
versaris iis simillimo, qvi ista praeclara peperervnt, tamen haec nostra, finitvma

vestris, ignota esse nolvi. Sed iam ad institvta pergamvs.

Qvingve igitvr rationibvs propositis officii perseqvendi, qvarvm dvae ad decvs
honestatemqve pertinerent, dvae ad commoda vitae, copias, opes, facvltates,
qvinta ad eligendi ivdicivm, si qvando ea, qvae dixi, pvgnare inter se viderentvr,
honestatis pars confecta est, qvam qvidem tibi cvpio esse notissimam. Hoc
avtem de qvo nvnc agimvs, id ipsvm est, qvod vtile appellatvr. In qvo verbo
lapsa consvetvdo deflexit de via sensimqve eo dedvcta est, vt honestatem ab
vtilitate secernens constitveret esse honestvm aliqvid, qvod vtile non esset, et
vtile, qvod non honestvm, qva nvlla pernicies maior hominvm vitae potvit

afferri.

Svmma qvidem avctoritate philosophi severe sane atqve honeste haec tria
genera confvsa cogitatione distingvvnt: qvicqvid enim ivstvm sit, id etiam vtile
esse censent, itemqve qvod honestvm, idem ivstvm, ex qvo efficitvr, vt, qvicqvid

honestvm sit, idem sit vtile. Qvod qvi parvm perspicivnt, ii saepe versvtos

homines et callidos admirantes, malitiam sapientiam ivdicant. Qvorvm error
eripiendvs est opinioqve omnis ad eam spem tradvcenda, vt honestis consiliis
ivstisqve factis, non fravde et malitia se intellegant ea, qvae velint, conseqvi

posse.

Qvae ergo ad vitam hominvm tvendam pertinent, partim svnt inanima, vt
avrvm, argentvim, vt ea, qvae gignvntvr e terra, vt alia generis eivsdem, partim
animalia, qvae habent svos impetvs et rervm appetitvs. Eorvm avtem rationis
expertia svnt, alia ratione vtentia. Expertes rationis eqvi, boves, reliqvae
pecvdes, apes, qvarvm opere efficitvr aliqvid ad vsvm hominvm atqve vitam.
Ratione avtem vtentivin dvo genera ponvnt, deorvm vnvm, altervm hominvm.
Deos placatos pietas efficiet et sanctitas; proxime avtem et secvndvm deos

homines hominibvs maxime vtiles esse possvnt.

Earvmqve item rervm, qvae noceant et obsint, eadem divisio est. Sed qvia deos
nocere non pvtant, iis exceptis homines hominibvs obesse plvrimvm
arbitrantvr. Ea enim ipsa, qvae inanima diximvs, pleraqve svant hominvm operis
effecta, qvae nec haberemvs, nisi manvs et ars accessisset, nec iis sine hominvm
administratione vteremvr. Neqve enim valitvdinis cvratio neqve navigatio,
neqve agricvltvra neqve frvgvm frvctvvmqve reliqvorvm  perceptio et

conservatio sine hominvm opera vlla esse potvisset.

Iam vero et earvm rervm qvibvs abvndaremvs, exportatio, et earvim qvibvs
egeremvs invectio certe nvlla esset, nisi iis mvneribvs homines fvngerentvr.
Eademqve ratione nec lapides ex terra exciderentvr ad vsvm nostrvm necessarii,
nec ferrvm, aes, avrvm, argentvm effoderetvr penitvs abditvm sine hominvm
labore et manv. Tecta vero, qvibvs et frigorvm vis pelleretvr et calorvm
molestiae sedarentvr, vnde avt initio generi hvmano dari potvissent avt postea
svbvenire, si avt vi tempestatis avt terrac motv avt vetvstate cecidissent, nisi

commvnis vita ab hominibvs harvm rervm avxilia petere didicisset?

Adde dvctvs aqvarvm, derivationes flvminvm, agrorvm inrigationes, moles
oppositas flvctibvs, portvs manv factos, qvae vnde sine hominvm opere habere

possemvs? Ex qvibvs mvltisqve aliis perspicvvm est, qvi frvctvs qvaeqve

vtilitates ex rebvs iis, qvae sint inanima, percipiantvr, eas nos nvllo modo sine
hominvm manv atqve opera capere potvisse. Qvi deniqve ex bestiis frvctvs avt
qvae commoditas, nisi homines adivvarent, percipi posset? Nam et qvi
principes inveniendi fvervnt, qvem ex qvaqve belva vsvm habere possemvs,
homines certe fvervnt, nec hoc tempore sine hominvm opera avt pascere eas avt
domare avt tveri avt tempestivos frvctvs ex iis capere possemvs; ab eisdemqve et

€ae, qvae nocent, interficivntvr et, qVvae vsvi possvnt esse, capivntvr.

Qvid envmerem artivm mvltitvdinem, sine qvibvs vita omnino nvlla esse
potvisset? Qvi enim aegris svbveniretvr, qvae esset oblectatio valentivm, qvi
victvs avt cvltys, nisi tam mvltae nobis artes ministrarent qvibvs rebvs excvlta
hominvm vita tantvm distat a victv et cvltv bestiarvm. Vrbes vero sine
hominvm coetv non potvissent nec aedificari nec freqventari, €x qvo leges
moresqve constitvti, tvm ivris aeqva discriptio certaqve vivendi disciplina; qvas
res et mansvetvdo animorvm consecvta et verecvndia est effectvmqve, vt esset
vita mvnitior atqve vt dando et accipiendo mvtandisqve facvltatibvs et

commodis nvlla re egeremvs.

Longiores hoc loco svmvs qvam necesse est. Qvis est enim, cvi non perspicva
sint illa, qvae plvribvs verbis a Panaetio commemorantvr, neminem neqve
dvcem bello nec principem domi magnas res et salvtares sine hominvm stvdiis
gerere potvisse. Commemoratvr ab eo Themistocles, Pericles, Cyrvs, Agesilaos,
Alexander, qvos negat sine adivmentis hominvm tantas res efficere potvisse.
Vtitvr in re non dvbia testibvs non necessariis. Atqve vt magnas vtilitates
adipiscimvr conspiratione hominvm atqve consensv, sic nvlla tam detestabilis
pestis est, qvae non homini ab homine nascatvr. Est Dicaearchi liber de interity
hominvm, Peripatetici magni et copiosi, qvi collectis ceteris cavsis elvvionis,
pestilentiae, vastitatis, belvarvm etiam repentinae mvltitvdinis, qvarvm impety
docet qvaedam hominvm genera esse consvmpta, deinde comparat, qvanto
plvres deleti sint homines hominvm impetv, id est bellis avt seditionibvs, qvam

omni reliqva calamitate.

N

Cvm igitvr hic locvs nihil habeat dvbitationis, qvin homines plvrimvm
hominibvs et prosint et obsint, proprivm hoc statvo esse virtvtis, conciliare
animos hominvm et ad vsvs svos adivngere. Itaqve, qvae in rebvs inanimis
qvaeqve in vsv et tractatione belvarvm fivnt vtiliter ad hominvm vitam, artibvs
ea tribvvntvr operosis, hominvm avtem stvdia, ad amplificationem nostrarvm

rervm prompta ac parata, virorvm praestantivm sapientia et virtvte excitantvr.

Etenim virtvs omnis tribvs in rebvs fere vertitvr, qvarvm vna est in
perspiciendo, qvid in qvaqve re vervm sincervmqve sit, qvid consentanevm
cviqve, qvid conseqvens, €x Vo qvaeqve gignantvr, qvae cvivsqve rei cavsa sit,
altervm cohibere motvs animi tvrbatos, qvos Graeci pathe nominant,
appetitionesqve, qvas illi hormas, oboedientes efficere rationi, tertivm iis,
qvibvscvm congregemvr, vti moderate et scienter, qvorvm stvdiis ea, qvae
natvra desiderat, expleta cvmvlataqve habeamvs, per eosdemqve, si qvid
importetvr nobis incommodi, propvlsemvs vlciscamvrqve eos, qvi nocere nobis
conati sint, tantaqve poena adficiamvs, qvantam aeqvitas hvmanitasqve

patiatvr.

Qvibvs avtem rationibvs hanc facvltatem asseqvi possimvs, vt hominvm stvdia
complectamvr eaqve teneamvs, dicemvs, neqve ita mvlto post, sed pavca ante
dicenda svnt. Magnam vim esse in fortvna in vtramqve partem, vel secvndas ad
res vel adversas, qvis ignorat? Nam et cvm prospero flatv eivs vtimvr, ad exitvs
pervehimvr optatos et cvim reflavit, aingimvr. Haec igitvr ipsa fortvna ceteros
casvs rariores habet, primvm ab inanimis procellas, tempestates, navfragia,
rvinas, incendia, deinde a bestiis ictvs, morsvs, impetvs. Haec ergo, vt dixi,

rariora.

At vero interitvs exercitvvm, vt proxime trivim, saepe mvltorvm clades
imperatorvm, vt nvper svmmi et singvlaris viri, invidiae praeterea mvltitvdinis
atqve ob eas bene meritorvim saepe civivm expvlsiones, calamitates, fvgae,
Ivrsvsqve secvndae res, honores, imperia, victoriae, qvamqvam fortvita svnt,

tamen sine hominvm opibvs et stvdiis nevtram in partem effici possvnt. Hoc

igitvr cognito dicendvm est, qvonam modo hominvm stvdia ad vtilitates
nostras allicere atqve excitare possimvs. Qvae si longior fverit oratio cvm

magnitvdine vtilitatis comparetvr; ita fortasse etiam brevior videbitvr.

Qvaecvmgqve igitvr homines homini tribvvnt ad evm avgendvm atqve
honestandvm, avt benivolentiae gratia facivnt, cvm aliqva de cavsa qvempiam
diligvnt, avt honoris, si cvivs virtvtem svspicivnt qvemqve dignvm fortvna
qvam amplissima pvtant, avt cvi fidem habent et bene rebvs svis consvlere
arbitrantvr, avt cvivs opes metvvnt, avt contra, a qvibvs aliqvid exspectant, vt
cvm reges popvlaresve homines largitiones aliqvas proponvnt, avt postremo
pretio ac mercede dvevntvr, qvae sordidissima est illa qvidem ratio et

inqvinatissima et iis, qvi ea tenentvr, et illis, qvi ad eam confvgere conantvr.

Male enim se res habet, cvim qvod virtvte effici debet, id temptatvr pecvnia. Sed
qvoniam non nvmgqvam hoc svbsidivm necessarivm est, qvemadmodvm sit
vtendvm eo dicemvs, si privs iis de rebvs, qvae virtvti propriores svnt, dixerimvs.
Atqve etiam svbicivnt se homines imperio alterivs et potestati de cavsis plvribvs.
Dvevntvr enim avt benivolentia avt beneficiorvm magnitvdine avt dignitatis
praestantia avt spe sibi id vtile fvtvrvm avt metv ne vi parere cogantvr avt spe
largitionis promissisqve capti avt postremo, vt saepe in nostra re pvblica

videmvs, mercede condvcti.

Omnivm avtem rervm nec aptivs est qvicqvam ad opes tvendas ac tenendas
qvam diligi nec alienivs qvam timeri. Praeclare enim Ennivs 'Qvem metvvnt
odervnt; qvem qvisqve odit, perisse expetit'. Mvltorvm avtem odiis nvllas opes
posse obsistere, si antea fvit ignotvm, nvper est cognitvm. Nec vero hvivs
tyranni solvm, qvem armis oppressa pertvlit civitas ac paret cvm maxime
mortvo interitvs declarat, qvantvm odivm hominvm valeat ad pestem, sed
religvorvm  similes exitvs tyrannorvm, qvorvm havd fere qvisqvam talem
interitvm effvgit. Malvs enim est cvstos divtvrnitatis metvs contraqve

benivolentia fidelis vel ad perpetvitatem.

Sed iis, qvi vi oppressos imperio coercent, sit sane adhibenda saevitia, vt eris in
famvlos, si aliter teneri non possvnt; qvi vero in libera civitate ita se instrvvnt, vt
metvantvr, iis nihil potest esse dementivs. Qvamvis enim sint demersae leges
alicvivs opibvs, qvamvis timefacta libertas, emergvnt tamen haec aliqvando avt
ivdiciis tacitis avt occvltis de honore svffragiis. Acriores avtem morsvs svnt
intermissae libertatis qvam retentae. Qvod igitvr latissime patet neqve ad
incolvmitatem solvm, sed etiam ad opes et potentiam valet plvrimvm, id
amplectamvr, vt metvs absit, caritas retineatvr. Ita facillime qvae volemvs et
privatis in rebvs et in re pvblica conseqvemvr. Etenim qvi se metvi volent, a

qvibvs metventvr, eosdem metvant ipsi necesse est.

Qvid enim censemvs svperiorem illvm Dionysivm qvo crvciatv timoris angi
solitvm, qvi cvltros metvens tonsorios candente carbone sibi advrebat capillvm?
qvid Alexandrvm Pheraevm qvo animo vixisse arbitramvr? qvi, vt scriptvm
legimvs, cvm vxorem Theben admodvm diligeret, tamen ad eam ex epvlis in
cvbicvlvm veniens barbarvm, et evm qvidem, vt scriptvm est, conpvnctvm
notis Thraeciis destricto gladio ivbebat anteire praemittebatqve de stipatoribvs
svis qvi scrvtarentvr arcvlas mvliebres et, ne qvod in vestimentis telvm
occvltaretvr, exqvirerent. O miservm, qvi fideliorem et barbarvm et stigmatiam
pvtaret, qvam conivgem. Nec evm fefellit; ab ea est enim ipsa propter pelicatvs
svspicionem interfectvs. Nec vero vlla vis imperii tanta est, qvae premente metv

possit esse divtvrna.

Testis est Phalaris, cvivs est praeter ceteros nobilitata crvdelitas, qvi non ex
insidiis interiit, vt is, qvem modo dixi, Alexander, non a pavcis, vt hic noster,
sed in qvem vniversa Agrigentinorvm mvltitvdo impetvm fecit. Qvid?
Macedones nonne Demetrivm reliqvervnt vniversiqve se ad Pyrrhvm
contvlervnt? Qvid? Lacedaemonios inivste imperantes nonne repente omnes
fere socii deservervnt spectatoresqve se otiosos praecbvervnt Levctricae
calamitatis? Externa libentivs in tali re qvam domestica recordor. Vervm tamen
qvam div imperivm popvli Romani beneficiis tenebatvr, non inivriis, bella avt

pro sociis avt de imperio gerebantvr, exitvs erant bellorvm avt mites avt

necessarii, regvm, popvlorvm, nationvm portvs erat et refvgivm senatvs, nostri
avtem magistratvs imperatoresqve ex hac vna re maximam lavdem capere

stvdebant, si provincias, si socios aeqvitate et fide defendissent.

Itaqgve illvd patrocinivim orbis terrae verivs qvam imperivm poterat nominari.
Sensim hanc consvetvdinem et disciplinam iam antea minvebamvs, post vero
Svllae victoriam penitvs amisimvs; desitvm est enim videri qvicqvam in socios
iniqvvm, cvm exstitisset in cives tanta crvdelitas. Ergo in illo secvta est
honestam cavsam non honesta victoria. Est enim avsvs dicere hasta posita, cvm
bona in foro venderet et bonorvm virorvm et locvpletivm et certe civivm,
praedam se svam vendere. Secvtvs est, qvi in cavsa impia, victoria etiam
foediore, non singvlorvm civivm bona pvblicaret, sed vniversas provincias

regionesqve vno calamitatis ivre comprehenderet.

Traqve vexatis ac perditis exteris nationibvs ad exemplvm amissi imperii portari
in trivmpho Massiliam vidimvs et ex ea vrbe trivmphari, sine qva nvimqvam
nostri imperatores ex transalpinis bellis trivmpharvnt. Mvlta praeterea
commemorarem nefaria in socios, si hoc vno qvicqvam sol vidisset indignivs.
Ivre igitvr plectimvr. Nisi enim mvltorvm impvnita scelera tvlissemvs,
nvmqvam ad vnvm tanta pervenisset licentia, a qvo qvidem rei familiaris ad

pavcos, cvpiditatym ad mvltos improbos venit hereditas.

Nec vero vmqvam bellorvim civilivm semen et cavsa deerit, dvm homines
perditi hastam illam crventam et meminerint et sperabvnt, qvam P. Svlla cvm
vibrasset dictatore propinqvo  svo, idem sexto tricensimo anno post a
sceleratiore hasta non recessit, alter avtem, qvi in illa dictatvra scriba fverat, in
hac fvit qvaestor vrbanvs. Ex qvo debet intellegi talibvs praemiis propositis
nvmqvam defvtvra bella civilia. Itaqve parietes modo vrbis stant et manent,
iiqve ipsi iam extrema scelera metventes, rem vero pvblicam penitvs amisimvs.
Atqve in has clades incidimvs, (redevndvm est enim ad propositvm), dvmn
metvi qvam cari esse et diligi malvmvs. Qvae si popvlo Romano inivste

imperanti accidere potvervnt, qvid debent pvtare singvli? Qvod cvm



30

31

32

perspicvvm sit benivolentiae vim esse magnam, metvs imbecillam, seqvitvr vt
disseramvs, qvibvs rebvs facillime possimvs eam, qvam volvmvs, adipisci cvm

honore et fide caritatem.

Sed ea non pariter omnes egemvs; nam ad cvivsqve vitam institvtam
accommodandvm est, a mvltisne opvs sit an satis sit a pavcis diligi. Certvm
igitvr hoc sit, idqve et primvm et maxime necessarivm familiaritates habere fidas
amantivm nos amicorvm et nostra mirantivm. haec enim est vna res prorsvs, vt
non mvltvm differat inter svmmos et mediocres viros, eaqve vtrisqve est

propemodvm comparanda.

Honore et gloria et benivolentia civivm fortasse non aeqve omnes egent, sed
tamen, si cvi haec svppetvnt, adivvant aliqgvantvm cvm ad cetera, tvm ad
amicitias comparandas. Sed de amicitia alio libro dictvm est, qvi inscribitvr
Laelivs; nvnc dicamvs de gloria, qvamqvam ea qvoqve de re dvo svnt nostri
libri, sed attingamvs, qvandoqvidem ea in rebvs maioribvs administrandis
adivvat plvrimvm. Svmma igitvr et perfecta gloria constat ex tribvs his: si diligit
mvltitvdo, si fidem habet, si cvim admiratione qvadam honore dignos pvtat.
Haec avtem, si est simpliciter breviterqve dicendvm, qvibvs rebvs parivntvr a
singvlis, eisdem fere a mvltitvdine. Sed est alivs qvoqve qvidam aditvs ad

mvltitvdinem, vt in vniversorvm animos tamqvam inflvere possimvs.

Ac primvm de illis tribvs, qvae ante dixi, benevolentiae praecepta videamvs;
qvae qvidem capitvr beneficiis maxime, secvndo avtem loco volvntate benefica
benivolentia movetvr, etiamsi res forte non svppetit; vehementer avtem amor
mvltitvdinis commovetvr ipsa fama et opinione liberalitatis, beneficentiae,
ivstitiae, fidei omnivmqve earvm virtvtvm, qvae pertinent ad mansvetvdinem
morvm ac facilitatem. Etenim illvd ipsvm, qvod honestvm decorvmqve
dicimvs, qvia per se nobis placet animosqve omnivm natvra et specie sva
commovet maximeqve qvasi perlvcet ex iis, qvas commemoravi, virtvtibvs,
idcirco illos, in qvibvs eas virtvtes esse remvr, a natvra ipsa diligere cogimvr.
Atqve hae qvidem cavsae diligendi gravissimae; possvnt enim praeterea

nonnvllae esse leviores.

Fides avtem vt habeatvr dvabvs rebvs effici potest, si existimabimvr adepti
conivnctam cvm ivstitia prvdentiam. Nam et iis fidem habemvs, qvos plvs
intellegere qvam nos arbitramvr qvosqve et fvtvra prospicere credimvs et cvm
res agatvr in discrimenqve ventvm sit, expedire rem et consilivm ex tempore
capere posse; hanc enim vtilem homines existimant veramqve prvdentiam.
Tvstis avtem et fidis hominibvs, id est bonis viris, ita fides habetvr, vt nvlla sit in
iis fravdis inivriaeqve svspicio. Itaqve his salvtem nostram, his fortvnas, his

liberos rectissime committi arbitramvr.

Harvm igitvr dvarvm ad fidem faciendam ivstitia plvs pollet, qvippe cvm ea sine
prvdentia satis habeat avctoritatis; prvdentia sine ivstitia nihil valet ad
faciendam fidem. Qvo enim qvis versvtior et callidior, hoc invisior et svspectior
detracta opinione probitatis. Qvam ob rem intellegentiae ivstitia conivncta
qvantvm volet habebit ad faciendam fidem virivm, ivstitia sine prvdentia

mvltvm poterit, sine ivstitia nihil valebit prvdentia.

Sed ne qvis sit admiratvs cvr, cvm inter omnes philosophos constet a meqve
ipso saepe dispvtatvm sit, qvi vnam haberet, omnes habere virtvtes, nvnc ita
seivngam, qvasi possit qvisqvam, qvi non idem prvdens sit, ivstvs esse, alia est
illa, cvm veritas ipsa limatvr in dispvtatione, svbtilitas, alia, cvm ad opinionem
commvnem omnis accommodatvr oratio. Qvam ob rem, vt vvlgvs, ita nos hoc
loco loqvimvr, vt alios fortes, alios viros bonos, alios prvdentes esse dicamvs.
Popvlaribvs enim verbis est agendvm et vsitatis, cvm loqvimvr de opinione

popvlari, idqve eodem modo fecit Panaetivs. Sed ad propositvm revertamvr.

Erat igitvr ex iis tribvs, qvaec ad gloriam pertinerent, hoc tertivm, vt cvm
admiratione hominvm honore ab iis digni ivdicaremvr. Admirantvr igitvr
commuvniter illi qvidem omnia, qvae magna et praeter opinionem svam
animadvertervnt, separatim avtem in singvlis, si perspicivnt nec opinata
qvaedam bona. Itagve eos viros svspicivnt maximisqve effervnt lavdibvs, in
quibvs existimant se excellentes qvasdam et singvlares perspicere virtvtes,
despicivnt avtem eos et contemnvnt, in qvibvs nihil virtvtis, nihil animi, nihil

nervorvm pvtant. Non enim omnes eos contemnvnt, de qvibvs male

existymant. Nam qvos improbos, maledicos, fravdvlentos pvtant et ad
faciendam inivriam instrvctos, eos contemnvnt qvidem nevtiqvam sed de iis
male existvmant. Qvam ob rem, vt ante dixi, contemnvntvr ii, qvi 'nec sibi nec

alteri’, vt dicitvr, in qvibvs nvllvs labor, nvlla indvstria, nvlla cvra est.

Admiratione avtem adficivntvr ii, qvi anteire ceteris virtvte pvtantvr et cvim
omni carere dedecore, tvm vero iis vitiis, qvibvs alii non facile possvnt obsistere.
Nam et volvptates, blandissymae dominae, maioris partis animos a virtvte
detorqvent et, dolorvm cvm admoventvr faces, practer modvm pleriqve
exterrentvr; vita, mors, divitiae, pavpertas omnes homines vehementissime
permovent. Qvae qvi in vtramqve partem excelso animo magnoqve despicivnt,
cvmqve aliqva iis ampla et honesta res obiecta est, totos ad se convertit et rapit,

tvm qvis non admiretvr splendorem pvlcritvdinemqve virtvtis?

Ergo et haec animi despicientia admirabilitatem magnam facit et maxvme
ivstitia, ex qva vna virtvte viri boni appellantvr, mirifica qvaedam mvltitvdini
videtvr, nec inivria. Nemo enim ivstvs esse potest, qvi mortem, qvi dolorem,
qvi exilivm, qVi egestatem timet, avt qvi ea, qvae svnt his contraria, aeqvitati
anteponit. Maximeqve admirantvr evm, qvi pecvnia non movetvr; qvod in qvo
viro perspectvm sit, hvnc igni spectatvm arbitrantvr. Itaqve illa tria qvae
proposita svnt ad gloriam, omnia ivstitia conficit, et benivolentiam, qvod
prodesse vvlt plvrimis, et ob eandem cavsam fidem et admirationem, qvod eas

res spernit et neglegit, ad qvas pleriqve inflammati aviditate rapivntvr.

Ac mea qvidem sententia omnis ratio atqve institvtio vitae adivmenta
hominvm desiderat, in primisqve, vt habeat qvibvscvin possit familiares
conferre sermones; qvod est difficile, nisi speciem prae te boni viri feras. Ergo
etiam solitario homini atqve in agro vitam agenti opinio ivstitiae necessaria est,
eoqve etiam magis, qvod eam si non habebvnt, [inivsti habebvntvr] nvllis

praesidiis saepti mwvltis afficientvr inivriis.

Atqve iis etiam, qvi vendvnt, emvnt, condvcvnt, locant contrahendisqve
negotiis implicantvr, ivstitia ad rem gerendam necessaria est, cvivs tanta vis est,

vt ne illi qvidem, qvi maleficio et scelere pascvntvr, possint sine vlla particvla

ivstitiae vivere. Nam qvi eorvm cvipiam, qvi vna latrocinantvr, fvratvr aliqvid
avt eripit, is sibi ne in latrocinio qvidem relinqvit locvm, ille avtem, qvi
archipirata dicitvr, nisi aeqvabiliter praedam dispertiat, avt interficiatvr a sociis
avt relinqvatvr. Qvin etiam leges latronvm esse dicvntvr, qvibvs pareant, qvas
observent. Itaqve propter aeqvabilem praedae partitionem et Bardvlis Illyrivs
latro, de qvo est apvd Theopompvm, magnas opes habvit et mvlto maiores
Viriatvs Lysitanvs, cvi qvidem etiam exercitvs nostri imperatoresqve cesservnt,
qvem C. Laelivs, is qvi Sapiens vsvrpatvr, praetor fregit et comminvit
ferocitatemqve eivs ita repressit, vt facile bellvm reliqvis traderet. Cvm igitvr
tanta vis ivstitiae sit, vt ea etiam latronvm opes firmet atqve avgeat, qvantam

eivs vim inter leges et ivdicia et in constitvta re pvblica fore pvtamvs?

Mihi qvidem non apvd Medos solvm, vt ait Herodotvs, sed etiam apvd maiores
nostros ivstitiae frvendae cavsa videntvr olim bene morati reges constitvti. Nam
cvm premeretvr inops mvltitvdo ab iis, qvi maiores opes habebant, ad vovm
aliqvem confvgiebant virtvte praestantem, qvi cvm prohiberet inivria tenviores,
aeqvitate constitvenda svmmos cvm infimis pari ivre retinebat. Eademqve

constitvendarvm legvm fvit cavsa qvae regvm.

Ivs enim semper est qvaesitvim aeqvabile; neqve enim aliter esset ivs. Id si ab vno
ivsto et bono viro conseqvebantvr, erant eo contenti; cvm id minvs contingeret,
leges svnt inventae, qvae cvm omnibvs semper vna atqve eadem voce
logverentvr. Ergo hoc qvidem perspicvvm est, eos ad imperandvm deligi
solitos, qvorvm de ivstitia magna esset opinio mvltitvdinis. Adivncto vero, vt
idem etiam prvdentes haberentvr, nihil erat, qvod homines iis avctoribvs non
posse conseqyvi se arbitrarentvr. Omni igitvr ratione colenda et retinenda ivstitia
est, cvm ipsa per sese (nam aliter ivstitia non esset), tvm propter
amplificationem honoris et gloriae. Sed vt pecvniae non qvaerendae solvm ratio
est, vervm etiam collocandae, qvae perpetvos svmptvs svppeditet, nec solvm

necessarios, sed etiam liberales, sic gloria et qvaerenda et collocanda ratione est.

Qvamqvam praeclare Socrates hanc viam ad gloriam proximam et qvasi
compendiariam dicebat esse, si qvis id ageret, vt qvalis haberi vellet, talis esset.
Qvod si qvi simvlatione et inani ostentatione et ficto non modo sermone sed
etiam voltv stabilem se gloriam conseqvi posse rentvr, vehementer errant. Vera
gloria radices agit atqve etiam propagatvr, ficta omnia celeriter tamqvam floscvli
decidvnt nec simvlatvm potest qvicqvam esse divtvrnvm. Testes svnt permvlti
in vtramqve partem, sed brevitatis cavsa familia contenti erimvs vna. Tiberivs
enim Gracchvs, P. f., tam div lavdabitvr, dvm memoria rervm Romanarvm
manebit, at eivs filii nec vivi probabantvr bonis et mortvi nvmervm optinent
ivre caesorvm. Qvi igitvr adipisci veram gloriam volet, ivstitiae fvngatvr officiis.

Ea qvae essent, dictvm est in libro svperiore.

Sed vt facillime, qvales simvs, tales esse videamvr, etsi in eo ipso vis maxima est,
vt simvs ii, qvi haberi velimvs, tamen qvaedam praecepta danda svnt. Nam si
qvis ab inevnte aetate habet cavsam celebritatis et nominis avt a patre acceptam,
qvod tibi, mi Cicero, arbitror contigisse, avt aliqvo casv atqve fortvna, in hvnc
ocvli omnivm conicivntyvr atqve in evm, qvid agat, qvemadmodvm vivat,
inqviritvr, et, tamqvam in clarissima lvce versetvr, ita nvllvm obscvrvm potest

nec dictvm eivs esse nec factvm.

Qvorvm avtem prima aetas propter hvmilitatem et obscvritatem in hominvm
ignoratione versatvr, i, simvl ac ivvenes esse coepervnt, magna spectare et ad ea
rectis stvdiis debent contendere; qvod eo firmiore animo facient, qvia non
modo non invidetvr illi aetati vervm etiam favetvr. Prima est igitvr advlescenti
commendatio ad gloriam, si qva ex bellicis rebvs comparari potest, in qva mvlti
apvd maiores nostros extitervnt; semper enim fere bella gerebantvr. Tva avtem
aetas incidit in id bellvm, cvivs altera pars sceleris nimivm habvit, altera
felicitatis parvm. Qvo tamen in bello cvim te Pompeivs alae [alteri] praefecisset,
magnam lavdem et a svmmo viro et ab exercitv conseqvebare eqvitando,
iacvlando, omni militari labore tolerando. Atqve ea qvidem tva lavs pariter cvm
re pvblica cecidit. Mihi avtem haec oratio svscepta non de te est, sed de genere

toto. Qvam ob rem pergamvs ad €a, gvac restant.

Vt igitvr in reliqvis rebvs mvlto maiora opera svnt animi qvam corporis, sic eae
res qvas ingenio ac ratione perseqvimvr, gratiores svnt qvam illae, qvas viribvs.
Prima igitvr commendatio proﬁciscitvr a modestia, tvm pietate in parentes, in
svos benivolentia. Facillvme avtem et in optimam partem cognoscvntvr
advlescentes, qvi se ad claros et sapientes viros bene consvlentes rei pvblicae
contvlervnt, qvibvscvm si freqventes svnt, opinionem adfervnt popvlo eorvm

fore se similes, qvos sibi ipsi delegerint ad imitandvm.

P. Rtilii advlescentiam ad opinionem et innocentiae et ivris scientiae P. Mvcii
commendavit domvs. Nam L. qvidem Crassvs, cvim esset admodvm advlescens,
non alivnde mvtvatvs est, sed sibi ipse peperit maximam lavdem ex illa
accvsatione nobili et gloriosa, et qva aetate qvi exercentvr, lavde adfici solent, vt
de Demosthene accepimvs, ea actate L. Crassvs ostendit, id se in foro optvme

iam facere, qvod etiam tvm poterat domi cvm lavde meditari.

Sed cvm dvplex ratio sit orationis, qvarvm in altera sermo sit, in altera
contentio, non est id qvidem dvbivm, qvin contentio [orationis] maiorem vim
habeat ad gloriam (ea est enim, qvam eloqventiam dicimvs); sed tamen difficile
dictv est, qvantopere conciliet animos comitas adfabilitasqve sermonis. Extant
epistolae et Philippi ad Alexandrvm et Antipatri ad Cassandrvm et Antigoni ad
Philippvm filivm, trivm prvdentissimorvm (sic enim accepimvs); qvibvs
praecipivnt, vt oratione benigna mvltitvdinis animos ad benivolentiam alliciant
militesqve blande appellando [sermone] deleniant. Qvae avtem in mvltitvdine
cvm contentione habetvr oratio, ea saepe vniversam excitat [gloriam]; magna
est enim admiratio copiose sapienterqve dicentis; qvem qvi avdivnt, intellegere
etiam et sapere plvs qvam ceteros arbitrantvr. Si vero inest in oratione mixta
modestia gravitas nihil admirabilivs fieri potest, eoqve magis, si ea svnt in

advlescente.

Sed cvm sint plvra cavsarvm genera, qvae eloqventiam desiderent, mvltigve in
nostra re pvblica advlescentes et apvd ivdices et apvd popvlvm et apvd senatvm
dicendo lavdem assecvti sint, maxima est admiratio in ivdiciis, qvorvm ratio

dvplex est. Nam ex accvsatione et ex defensione constat, qvarvm etsi lavdabilior



est defensio, tamen etiam accvsatio probata persaepe est. Dixi pavlo ante de
Crasso. Idem fecit advlescens M. Antonivs. Etiam P. Svlpicii eloqventiam
accvsatio inlvstravit, cvm seditiosvm et invtilem civem, C. Norbanvm, in

ivdicivm vocavit.

Sed hoc qvidem non est saepe faciendvm nec vmqvam nisi avt rei pvblicae
cavsa, vt ii, qvos ante dixi, avt vlciscendi gratia, vt dvo Lvcvlli, avt patrocinii, vt
nos pro Sicvlis, pro Sardis in Albvcio Ivlivs. In accvsando etiam M." Aqvilio L.
Fvfii cognita indvstria est. Semel igitvr avt non saepe certe. Sin erit, cvi
faciendvm sit saepivs, rei pvblicae tribvat hoc mvneris, cvivs inimicos vlcisci
saepivs non est reprehendendvm; modvs tamen adsit. Dvri enim hominis, vel
potivs vix hominis videtvr pericvlvm capitis inferre mvltis. Id cvm pericvlosvm
ipsi est, tvm etiam sordidvm ad famam committere, vt accvsator nominere;
qvod contigit M. Brvto, symmo genere nato, illivs filio, qvi ivris civilis in primis

peritvs fvit.

Atqve etiam hoc praeceptvm officii diligenter tenendvm est, ne qvem vmqvam
innocentem ivdicio capitis arcessas; id enim sine scelere fieri nvllo pacto potest.
Nam qvid est tam inhvmanvm, qvam elogventiam a natvra ad salvtem
hominvm et ad conservationem datam ad bonorvm pestem perniciemqve
convertere? Nec tamen, vt hoc fvgiendvm est, item est habendvm religioni
nocentem aliqgvando, modo ne nefarivm impivmqve defendere. Vvlt hoc
mvltitvdo, patitvr consvetvdo, fert etiam hvmanitas. Ivdicis est semper in cavsis
vervm seqvi, patroni non nvmqvam veri simile, etiam si minvs sit vervm,
defendere, qvod scribere, praesertim cvm de philosophia scriberem, non
avderem, nisi idem placeret gravissimo Stoicorvm Panaetio. Maxime avtem et
gloria paritvr et gratia defensionibvs, eoqve maior, si qvando accidit, vt ei
svbveniatvr, qvi potentis alicvivs opibvs circvmveniri vrgeriqve videatvr, vt nos
et saepe alias et advlescentes contra L. Svllae dominantis opes pro Sex. Roscio

Amerino fecimvs, qvae, vt scis, extat oratio.

Sed expositis advlescentivim officiis, qvae valeant ad gloriam adipiscendam,
deinceps de beneficentia ac de liberalitate dicendvm est, cvivs est ratio dvplex.
Nam avt opera benigne fit indigentibvs avt pecvnia. Facilior est haec posterior
locvpleti praesertim, sed illa lavtior ac splendidior et viro forti claroqve dignior.
Qvamqvam enim in vtroqve inest gratificandi liberalis volvntas, tamen altera ex
arca, altera ex virtvte depromitvr, largitioqve, qvae fit ex re familiari, fontem
ipsvm benignitatis exhavrit. Ita benignitate benignitas tollitvr, qva qvo in plvres

Vsvs sis, eo minvs in mvltos vti possis.

At qvi opera, id est virtvte et indvstria, benefici et liberales ervnt, primvm, gvo
qviop p q

plvribvs profverint, eo plvres ad benigne faciendvm adivtores habebvnt, dein
consvetvdine beneficentiae paratiores ervnt et tamqvam exercitatiores ad bene
de mvltis promerendvm. Praeclare in epistvla qvadam Alexandrvm filivm

p % q

Philippvs accvsat, qvod largitione benivolentiam Macedonvm consectetvr:
'Qvae te, malvm!" inqvit, 'ratio in istam spem indvxit, vt eos tibi fideles pvtares
fore, qvos pecvnia corrvpisses? An tv id agis, vt Macedones non te regem svvm,
sed ministrvim et praebitorem sperent fore? Bene 'ministrvim et praebitorem’,
qvia sordidvm regi, melivs etiam, qvod largitionem 'corrvptelam ' dixit esse; fit

enim deterior, qvi accipit, atqve ad idem semper expectandvm paratior.

Hoc ille filio, sed praeceptvm pvtemvs omnibvs. Qvam ob rem id qvidem non
dvbivm est, qvin illa benignitas, qvae constet ex opera et indvstria, et honestior
sit et lativs pateat et possit prodesse plvribvs. Non nvmgvam tamen est
largiendvim nec hoc benignitatis genvs omnino repvdiandvm est et saepe
idoneis hominibvs indigentibvs de re familiari impertiendvm, sed diligenter
atqve moderate. Mvlti enim patrimonia effvdervnt, inconsvlte largiendo. Qvid
avtem est stvltivs qvam. qvod libenter facias, cvrare vt id divtivs facere non
possis? Atqve etiam seqvvntvr largitionem rapinae. Cvm enim dando egere
coepervnt, alienis bonis manvs afferre cogvntvr. Ita, cvm benivolentiae
comparandae cavsa benefici esse velint, non tanta stvdia asseqvvntvr eorvim,

qvibvs dedervnt, qvanta odia eorvm, qvibvs ademervnt.

Qvam ob rem nec ita clavdenda res est familiaris, vt eam benignitas aperire non
possit, nec ita reseranda, vt pateat omnibvs; modvs adhibeatvr isqve referatvr ad
facvltates. Omnino meminisse debemvs id, qvod a nostris hominibvs saepissime
vsvrpatvm iam in proverbii consvetvdinem venit, largitionem fvndvm non
habere. Etenim qvis potest modvs esse, cvm et idem, qvi consvevervnt et idem
illvd alii desiderent. Omnino dvo svnt genera largorvm, qvorvm alteri prodigi,
alteri liberales; prodigi, qvi epvlis et viscerationibvs et gladiatorvm mvneribvs
Ivdorvm venationvmqve apparatv pecvnias profvndvnt in eas res, qvarvm
memoriam avt brevem avt nvllam omnino sint relictvri, liberales avtem, qvi svis
facvltatibvs avt captos a praedonibvs redimvnt, avt aes alienvm svscipivnt
amicorvim avt in filiarvm collocatione adivvant avt opitvlantvr vel in re

qvacrenda vel avgenda.

Itaqve miror, qvid in mentem venerit Theophrasto, in eo libro, qvem de divitiis
scripsit, in qvo mvlta praeclare, illvd absvrde: est enim mvltvs in lavdanda
magniﬁcentia et apparitione popvlarivm mvnervm talivmqve svmptvvm
facvltatem frvctvm divitiarvm pvtat. Mihi avtem ille frvctvs liberalitatis, cvivs
pavca exempla posvi, mvlto et maior videtvr et certior. Qvanto Aristoteles
gravivs et verivs nos reprehendit, qvi has pecvniarvm effvsiones non admiremvr,
qvae fivnt ad mvltitvdinem deleniendam. Ait enim, 'qvi ab hoste obsidentvr, si
emere aqvae sextarivm cogerentvr mina, hoc primo incredibile nobis videri
omnesqve mirari, sed cvm adtenderint, veniam necessitati dare, in his
immanibvs iactvris infinitisqve svmptibvs nihil nos magnopere mirari, cvm
praesertim neqve necessitati svbveniatvr nec dignitas avgeatvr ipsaqve illa
delectatio mvltitvdinis ad breve exigvvmqve tempvs capiatvr eaqve a levissimo
qvoqve, in qvo tamen ipso vna cvm satietate memoria qvoqve moriatvr

volvptatis.'

Bene etiam colligit 'haec pveris et mvliercvlis et servis et servorvm simillimis
liberis esse grata, gravi vero homini et ea, qvae fivnt, ivdicio certo ponderanti
probari posse nvllo modo'. Qvamqvam intellego in nostra civitate inveterasse
fam bonis temporibvs, vt splendor aedilitatvm ab optimis viris postvletvr.

Itagve et P. Crassvs cvm cognomine dives tvm copiis fvnctvs est aedilicio

maximo mvnere, et pavlo post L. Crassvs cvm omnivm hominvm
moderatissimo Q. Mvcio magnificentissima aedilitate fvnctvs est, deinde C.
Clavdivs App. f., mvlti post, Lvevlli, Hortensivs, Silanvs; omnes avtem P.
Lentvlvs me consvle vicit svperiores; hvnc est Scavrvs imitatvs;
magnificentissima vero nostri Pompei mvnera secvndo consvlatv; in qvibvs

omnibvs qvid mihi placeat, vides.

Vitanda tamen svspicio est avaritile. Mamerco, homini divitissimo,
practermissio aedilitatis consvlatvs repvlsam attvlit. Qvare et si postvlatvr a
popvlo, bonis viris si non desiderantibvs, ad tamen approbantibvs facivndvm
est, modo pro facvltatibvs, nos ipsi vt fecimvs, et si qvando aliqva res maior
atqve vtilior popvlari largitione adqviritvr, vt Oresti nvper prandia in semitis
decvmae nomine magno honori fvervnt. Ne M. qvidem Seio vitio datvm est,
qvod in caritate asse modivm popvlo dedit; magna enim se et inveterata invidia
nec tvrpi iactvra, qvando erat aedilis, nec maxima liberavit. Sed honori symmo
nvper nostro Miloni fvit qvi gladiatoribvs emptis rei pvblicae cavsa, qvae salvte

nostra continebatvr, omnes P. Clodii conatvs fvroresqve compressit.

Cavsa igitvr largitionis est, si avt necesse est avt vtile. In his avtem ipsis
mediocritatis regvla optima est. L. qvidem Philippvs, Q. f., magno vir ingenio
inprimisqve clarvs, gloriari solebat se sine vllo mvnere adeptvm esse omnia,
qvae haberentvr amplissima. Dicebat idem Cotta, Cvrio. Nobis qvoqve licet in
hoc qvodam modo gloriari; nam pro amplitvdine honorvm, qvos cvnctis
svffragiis adepti svmvs nostro qvidem anno, qvod contigit eorvm nemini, qvos

modo nominavi, sane exigvvs svmptvs aedilitatis fvit.

Atqve etiam illae impensae meliores, mvri, navalia, portvs, aqvarvm dvctvs
omniaqve, qvae ad vsvm rei pvblicae pertinent, qvamqvam, qvod praesens
tamqvam in manvm datvr, ivevndivs est, tamen haec in postervm gratiora.
Theatra, porticvs, nova templa verecvndivs reprehendo propter Pompeivim, sed
doctissimi non probant, vt et hic ipse Panaetivs, qvem mvltvm in his libris
secvtvs svin non interpretatvs, et Phalerevs Demetrivs, qvi Periclem, principem

Graeciae vitvperat, qvod tantam pecvniam in praeclara illa propylaea coniecerit.

Sed de hoc genere toto in iis libris, qvos de re pvblica scripsi, diligenter est
dispvtatvm. Tota igitvr ratio talivm largitionvm genere vitiosa est, temporibvs
necessaria et tvm ipsvm et ad facvltates accommodanda et mediocritate

moderanda est.

In illo avtem altero genere largiendi, qvod a liberalitate proficiscitvr, non vno
modo in disparibvs cavsis adfecti esse debemvs. Alia cavsa est eivs, qvi

calamitate premitvr, et eivs, qvi res meliores qvaerit nvllis svis rebvs adversis.

Propensior benignitas esse debebit in calamitosos, nisi forte ervnt digni
calamitate. In iis tamen, qvi se adivvari volent, non ne adfligantvr, sed vt
altiorem gradvm ascendant, restricti omnino esse nvllo modo debemvs, sed in
deligendis idoneis ivdicivm et diligentiam adhibere. Nam praeclare Ennivs

'Bene facta male locata male facta arbitror’.

Qvod avtem tribvtvm est bono viro et grato, in eo cvm ex ipso frvctvs est, tvm
etiam ex ceteris. Temeritate enim remota gratissima est liberalitas, eoqve eam
stvdiosivs pleriqve lavdant, qvod symmi cvivsqve bonitas commvne perfvgivm
est omnivm. Danda igitvr opera est, vt iis beneficiis qvam plvrimos adficiamvs,
qvorvm memoria liberis posterisqve prodatvr, vt iis ingratis esse non liceat.
Omnes enim immemorem beneficii odervnt eamqve inivriam in deterrenda
liberalitate sibi etiam fieri, evmqve, qvi faciat commvnem hostem tenviorvm
pvtant. Atqve haec benignitas etiam rei pvblicae est vtilis, redimi e servitvte
captos, locvpletari tenviores; qvod qvidem volgo solitvm fieri ab ordine nostro
in oratione Crassi scriptvm copiose videmvs. Hanc ergo consvetvdinem
benignitatis largitioni mvnervm longe antepono; haec est gravivm hominvm
atqve magnorvm, illa qvasi assentatorvm popvli mvltitvdinis levitatem

volvptate qvasi titillantivm.

Conveniet avtem cvm in dando mvnificvm esse, tvmm in exigendo non acerbvm
in omniqve re contrahenda, vendvndo emendo, condvcendo locando,
vicinitatibvs et confiniis aeqvvm, facilem, mvlta mvltis de svo ivre cedentem, a
litibvs vero, qvantvm liceat et nescio an pavlo plvs etiam, qvam liceat,

abhorrentem. Est enim non modo liberale pavlvm non nvmqvam de svo ivre

decedere, sed interdvm etiam frvctvosvm. Habenda avtem ratio est rei
familiaris, qvam qvidem dilabi sinere flagitiosvm est, sed ita, vt inliberalitatis
avaritiaeqve absit svspicio. Posse enim liberalitate vti non spoliantem se
patrimonio nimirvm est pecvniae frvctvs maximvs. Recte etiam a Theophrasto
est lavdata hospitalitas. Est enim, vt mihi qvidem videtvr, valde decorvm patere
domos hominvm inlvstrivm hospitibvs inlvstribvs idqve etiam rei pvblicae est
ornamento homines externos hoc liberalitatis genere in vrbe nostra non egere.
Est avtem etiam vehementer vtile iis, qvi honeste posse mvltvm volvnt, per
hospites apvd externos popvlos valere opibvs et gratia. Theophrastvs qvidem
scribit Cimonem Athenis etiam in svos cvriales Laciadas hospitalem fvisse; ita
enim institvisse et vilicis imperavisse, vt omnia praeberentvr, qvicvmqve

Laciades in villam svam devertisset.

Qvae avtem opera, non largitione beneficia dantvr, haec tvm in vniversam rem
pvblicam tvm in singvlos cives confervntvr. Nam in ivre cavere, consilio ivvare
atqve hoc scientiae genere prodesse qvam plvrimis vehementer et ad opes
avgendas pertinet et ad gratiam. Itraqve cvm mvlta praeclara maiorvm, tvm
qvod optime constitvti ivris civilis symmo semper in honore fvit cognitio atqve
interpretatio; qvam qvidem ante hanc confvsionem temporvm in possessione
sva principes retinvervnt, nvnc, vt honores, vt omnes dignitatis gradvs, sic hvivs
scientiae splendor deletvs est, idqve eo indignivs, qvod eo tempore hoc contigit,
cvm is esset, qvi omnes svperiores, qvibvs honore par esset, scientia facile
vicisset. Haec igitvr opera grata mvltis et ad beneficiis obstringendos homines

accommodata.

Atqve hvic arti finitima est dicendi gravior facvltas et gratior et ornatior. Qvid
enim eloqventia praestabilivs vel admiratione avdientivm vel spe indigentivm
vel eorvm, qvi defensi svnt, gratia? Hvic qvoqve ergo a maioribvs nostris est in
toga dignitatis principatvs datvs. Diserti igitvr hominis et facile laborantis,
qvodqve in patriis est moribvs, mvltorvin cavsas et non gravate et gratvito

defendentis beneficia et patrocinia late patent.

Admonebat me res, vt hoc qvoqve loco intermissionem eloqventiae, ne dicam
interitvm deplorarem, ni vererer, ne de me ipso aliqvid viderer qveri. Sed tamen
videmvs, qvibvs extinctis oratoribvs, qvam in pavcis spes qvanto in pavcioribvs
facvltas, qvam in mvltis sit avdacia. Cvm avtem omnes non possint, ne mvlti
qvidem, avt ivris periti esse avt diserti, licet tamen opera prodesse mvltis
beneficia petentem, commendantem ivdicibvs, magistratibvs, vigilantem pro re
alterivs, eos ipsos, qvi avt consvlvntvr avt defendvnt, rogantem; qvod qvi

facivnt, plvrimvm gratiae conseqvvntvr, latissimeqve eorvim manat indvstria.

Iam illvd non svnt admonendi, (est enim in promptv), vt animadvertant, cvm
ivvare alios velint, ne qvos offendant. Saepe enim avt eos laedvnt, qvos non
debent, avt eos, qvos non expedit; si imprvdentes, neglegentiae est, si scientes
temeritatis. Vtendvm etiam est excvsatione adversvs eos, qvos invitvs offendas,
qvacvmqve possis, qvare id, qvod feceris, necesse fverit nec aliter facere potveris,

ceterisqve operis et officiis erit id, qvod violatvm videbitvr, compensandvm.

Sed cvm in hominibvs ivvandis avt mores spectari avt fortvna soleat, dictv
qvidem est proclive, itagve volgo loqvvntvr, se in beneficiis collocandis mores
hominvm, non fortvnam seqvi. Honesta oratio est, sed qvis est tandem, qvi
inopis et optimi viri cavsae non anteponat in opera danda gratiam fortvnati et
potentis? A qvo enim expeditior et celerior remvneratio fore videtvr, in evm
fere est volvntas nostra propensior. Sed animadvertendvm est diligentivs, qvae
natvra rervm sit. Nimirvm enim inops ille, si bonvs est vir, etiam si referre
gratiam non potest, habere certe potest. Commode avtem, qvicvmqve dixit,
'pecvniam qvi habeat, non reddidisse, qvi reddiderit non habere, gratiam avtem
et, qvi rettvlerit, habere et, qvi habeat, rettvlisse'. At qvi se locvpletes,
honoratos, beatos pvtant, ii ne obligari qvidem beneficio volvnt; qvin etiam
beneficivm se dedisse arbitrantvr, cvm ipsi qvamvis magnvm aliqvod
acceperint, atqve etiam a se avt postvlari avt exspectari aliqvid svspicantvr,

patrocinio vero se vsos avt clientes appellari mortis instar pvtant.

At vero ille tenvis, cvim qvidqvid factvm sit, se spectatvm, non fortvnam pvtat,
non modo illi qvi est meritvs, sed etiam illis, a qvibvs exspectat (eget enim
mvltis), gratvm se videri stvdet, neqve vero verbis avget syvvm mvnvs, si qvo forte
fvngitvr, sed etiam extenvat. Videndvmgqve illvd est, qvod, si opvlentvm
fortvnatvmqve defenderis, in vno illo avt, si forte, in liberis eivs manet gratia;
sin avtem inopem, probvm tamen et modestvm, omnes non improbi hvmiles

qvae magna in popvlo mvltitvdo est, praesidivm sibi paratvm vident.

Qvam ob rem melivs apvd bonos qvam apvd fortvnatos beneficivm collocari
pvto. Danda omnino opera est, vt omni generi satis facere possimvs, sed, si res
in contentionem veniet, nimirvim Themistocles est avctor adhibendvs, qvi cvm
consvleretvr, vtrvm bono viro pavperi an minvs probato diviti filiam collocaret
'Ego vero, inqvit, malo virvm, qvi pecvnia egeat, qvam pecvniam qvae viro'. Sed
corrvpti mores depravatiqve svnt admiratione divitiarvm; qvarvm magnitvdo
qvid ad vnvmqvemqve nostrvm pertinet? Illvm fortasse adivvat, qvi habet; ne
id qvidem semper; sed fac ivvare; vtentior sane sit, honestior vero qvomodo?
Qvod si etiam bonvs erit vir, ne impediant divitiae qvominvs ivvetvr, modo ne
adivvent, sitqve omne ivdicivm, non qvam locvples, sed qvalis qvisqve sit.
Extremvm avtem praeceptvm in beneficiis operaqve danda, ne qvid contra
aeqvitatem contendas, ne qvid pro inivria; fyndamentvm enim est perpetvae

commendationis et famae ivstitia, sine qva nihil potest esse lavdabile.

Sed qvoniam de eo genere beneficiorvm dictvm est, qvae ad singvlos spectant,
deinceps de iis, qvae ad vniversos qvaeqve ad rem pvblicam pertinent,
dispvtandvm est. Eorvm avtem ipsorvm partim eivs modi svnt, vt ad vniversos
cives pertineant, partim, singvlos vt attingant, qvae svnt etiam gratiora. Danda
opera est omnino, si possit, vtrisqve, nec minvs, vt etiam singvlis consvlatvr, sed
ita, vt ea res avt prosit avt certe ne obsit rei pvblicae. C. Gracchi frvmentaria
magna largitio, exhavriebat igitvr aerarivm; modica M. Octavii et rei pvblicae

tolerabilis et plebi necessaria, ergo et civibvs et rei pvblicae salvtaris.

In primis avtem videndvm erit ei, qvi rem pvblicam administrabit, vt svvm
qvisqve teneat neqve de bonis privatorvm pvblice deminvtio fiat. Perniciose
enim Philippvs in tribvnatv cvm legem agrariam ferret, qvam tamen antiqvari
facile passvs est et in eo vehementer se moderatvm praebvit—sed cvm in
agendo mvlta popvlariter, tvm illvd male, 'non esse in civitate dvo milia
hominvm, qvi rem haberent'. Capitalis oratio est ad aeqvationem bonorvm
pertinens, qva peste qvae potest esse maior? Hanc enim ob cavsam maxime, vt
sva tenerentvr, res pvblicae civitatesqve constitvtae synt. Nam, etsi dvce natvra
congregabantvr homines, tamen spe cvstodiae rervm svarvm vrbivm praesidia

qvaerebant.

Danda etiam opera est, ne, qvod apvd maiores nostros saepe fiebat propter
aerarii tenvitatem assidvitatemqve bellorvm, tribvtvm sit conferendvm, idqve
ne eveniat mvlto ante erit providendvm. Sin qvae necessitas hvivs mvneris alicvi
rei pvblicae obvenerit (malo enim qvam nostrae ominari neqve tamen de
nostra, sed de omni re pvblica dispvto), danda erit opera, vt omnes intellegant,
si salvi esse velint, necessitati esse parendvm. Atqve etiam omnes, qvi rem
pvblicam gvbernabvnt, consvlere debebvnt vt earvm rervm copia sit, qvae svnt
necessariae. Qvarvm qvalis comparatio fieri soleat et debeat, non est necesse

dispvtare; est enim in promptv; tantvm locvs attingendvs fvit.

Capvt avtem est in omni procvratione negotii et mvneris pvblici, vt avaritiae
pellatyr etiam minima svspicio. 'Vtinam', inqvit C. Pontivs Samnis, 'ad illa
tempora me fortvna reservavisset et tvm essem natvs, qvando Romani dona
accipere coepissent. Non essem passvs divtivs eos imperare." Ne illi mvlta
saecvla expectanda fvervnt: modo enim hoc malvm in hanc rem pvblicam
invasit. Itaqve facile patior tvm potivs Pontivm fvisse, si qvidem in illo tantvm
tvit roboris. Nondvm centvm et decem anni svnt, cvim de pecvniis repetvndis a
L. Pisone lata lex est nvlla antea cvm fvisset. At vero postea tot leges et
proxvmae qvaeqve dvriores, tot rei, tot damnati, tantvm [Italicvm] bellvm
propter ivdiciorvm metvm excitatvm, tanta svblatis legibvs et ivdiciis expilatio

direptioqve sociorvm, vt inbecillitate aliorvm, non nostra virtvte valeamvs.

Lavdat Africanvm Panaetivs, qvod fverit abstinens. Qvidni lavdet? Sed in illo
alia maiora; lavs abstinentiae non hominis est solvm, sed etiam temporvm
illorvm. Omni Macedonvm gaza, qvae fvit maxima, potitvs [est] Pavlvs; tantvm
in aerarivm pecvniae invexit, vt vnivs imperatoris praeda finem attvlerit
tribvtorvm. At hic nihil domvm svam intvlit praecter memoriam nominis
sempiternam. Imitatvs patrem Africanvs nihilo locvpletior Carthagine eversa.
Quid? qvi eivs collega fvit in censvra, L. Mvmmivs, nvm qvid copiosior, cvm
copiosissimam vrbem fvnditvs svstvlisset? Italiam ornare qvam domvm svam

malvit; qvamqvam Italia ornata domvs ipsa mihi videtvr ornatior.

Nvllvm igitvr vitivm taetrivs est, vt eo, vnde digressa est, referat se oratio, qvam
avaritia, praesertim in principibvs et rem pvblicam gvbernantibvs. Habere enim
qvaestvi rem pvblicam non modo tvrpe est, sed sceleratvm etiam et nefarivm.
Itagve, qvod Apollo Pythivs oraclvm edidit, Spartam nvlla re alia nisi avaritia
esse peritvram, id videtvr non solvm Lacedaemoniis, sed etiam omnibvs
opvlentis popvlis praedixisse. Nvlla avtem re conciliare facilivs benivolentiam
mvltitvdinis possvnt ii, qvi rei pvblicae praesvnt, qvam abstinentia et

continentia.

Qi vero se popvlares volvnt ob eamqve cavsam avt agrariam rem temptant, vt
possessores  pellantvr  svis sedibvs, avt pecvnias creditas debitoribvs
condonandas pvtant, labefactant fvndamenta rei pvblicae, concordiam
primvm, qvae esse non potest, cvm aliis adimvntvr, aliis condonantvr pecvniae,
deinde aeqvitatem, qvae tollitvr omnis, si habere svvm cviqve non licet. Id enim
est proprivm, vt svpra dixi, civitatis atqve vrbis, vt sit libera et non sollicita svae

rei cvivsqve cvstodia.

Atqve in hac pernicie rei pvblicae ne illam qvidem conseqvvntvr, qvam pvtant,
gratiam. Nam cvi res erepta est, est inimicvs; cvi data est, etiam dissimvlat se
accipere volvisse et maxime in pecvniis creditis occvltat svwvm gavdivm, ne
videatvr non fvisse solvendo. At vero ille, qvi accipit inivriam, et meminit et
prae se fert dolorem svvm, nec, si plvres svnt ii, qvibvs inprobe datvm est, qvam

illi, qvibvs inivste ademptvm est, idcirco plvs etiam valent. Non enim nvmero



80

81

82

haec ivdicantvr, sed pondere. Qvam avtem habet aeqvitatem, vt agrvm mvltis
annis avt etiam saecvlis ante possessym qvi nvllvm habvit habeat, qvi avtem

habvit amittat?

Ac propter hoc inivriae genvs Lacedaemonii Lysandrvm ephorvm expvlervnt,
Agim regem, qvod nvnqvam antea apvd eos acciderat, necavervnt, exqve eo
tempore tantae discordiae secvtae svnt, vt et tyranni existerent et optvmates
exterminarentvr et praeclarissime constitvta res pvblica dilaberetvr. Nec vero
solvm ipsa cecidit, sed etiam reliqvam Graeciam evertit contagionibys malorvm,
qvae a Lacedaemoniis profectac manarvnt lativs. Qvid? nostros Gracchos, Ti.
Gracchi svmmi viri filios, Africani nepotes, nonne agrariae contentiones

perdidervnt?

At vero Aratvs Sicyonivs ivre lavdatvr, qvi, cvm eivs civitas qvinqvaginta annos
a tyrannis teneretvr, profectvs Argis Sicyonem clandestino introitv vrbe est
potitvs, cvmqve tyrannvm Nicoclem inproviso oppressisset, sescentos exvles,
qvi locvpletissimi fverant eivs civitatis, restitvit remqve pvblicam adventv svo
liberavit. Sed cvm magnam animadverteret in bonis et possessionibvs
difficvltatem, qvod et eos, qvos ipse restitverat, qvorvm bona alii possederant,
egere iniqvissimvm esse arbitrabatvr et qvingvaginta annorvm possessiones
movere non nimis aeqvvm pvtabat, propterea qvod tam longo spatio mvlta
hereditatibvs, mvlta emptionibvs, mvlta dotibvs tenebantvr sine inivria,

ivdicavit neqve illis adimi nec iis non satis fieri, qvorvm illa fverant, oportere.

Cvm igitvr statvisset opvs esse ad eam rem constitvendam pecvnia Alexandream
se proficisci velle dixit remqve integram ad reditvim svvm ivssit esse, isqve
celeriter ad Ptolomaevm, svvm hospitem, venit, qvi tvm regnabat alter post
Alexandream conditam. Cvi cvm exposvisset patriam se liberare velle
cavsamqve docvisset, a rege opvlento vir svmmuvs facile impetravit, vt grandi
pecvnia adivvaretvr. Qvam cvm Sicyonem attvlisset, adhibvit sibi in consilivm
qvindecim principes, cvim qvibvs cavsas cognovit et eorvm, qvi aliena tenebant,

et eorvm, qvi sva amiserant, perfecitqve aestvmandis possessionibvs, vt

persvaderet aliis, vt pecvniam accipere mallent, possessionibvs cederent, aliis, vt
commodivs pvtarent nvmerari sibi, qvod tanti esset, qvam svvm recvperare. Ita

perfectvm est, vt omnes concordia constitvta sine qverella discederent.

O virvm magnvm dignvmqve, qvi in re pvblica nostra natvs esset! Sic par est,
agere cvm civibvs, non, vt bis iam vidimvs, hastam in foro ponere et bona
civivm voci svbicere praeconis. At ille Graecvs, id qvod fvit sapientis et
praestantis viri, omnibvs consvlendvm pvtavit, eaqve est svmma ratio et
sapientia boni civis, commoda civivm non divellere atqve omnis aeqvitate
eadem continere. Habitent gratis in alieno. Qvid ita? vt, cvm ego emerim,
aedificarim, tvear, impendam, tv me invito frvare meo? Qvid est alivd aliis sva

eripere, aliis dare aliena?

Tabvlae vero novae qvid habent argvmenti, nisi vt emas mea pecvnia fvndvm,
evm tv habeas, ego non habeam pecvniam? Qvam ob rem ne sit aes alienvm,
qvod rei pvblicae noceat, providendvm est, qvod mvltis rationibvs caveri potest,
non, si fverit, vt locvpletes svvm perdant, debitores lvcrentvr alienvm. Nec
enim vlla res vehementivs rem pvblicam continet qvam fides, qvae esse nvlla
potest, nisi erit necessaria solvtio rervim creditarvm. Nvmqvam vehementivs
actvm est qvam me consvle ne solveretvr. Armis et castris temptata res est ab
omni genere hominvm et ordine; qvibvs ita restiti, vt hoc totvm malvm de re
pvblica tolleretvr. Nvmqvam nec maivs aes alienvm fvit nec melivs nec facilivs
dissolvtvm est; fravdandi enim spe svblata solvendi necessitas consecvta est. At
vero hic nvnc victor tvm qvidem victvs, qvae cogitarat, cvim ipsivs intererat,
tvm ea perfecit, cvim eivs iam nihil interesset. Tanta in eo peccandi libido fvit, vt

hoc ipsvm evm delectaret peccare, etiam si cavsa non esset.

Ab hoc igitvr genere largitionis, vt aliis detvr, aliis avferatvr, abervnt ii, qvi rem
pvblicam tvebvntvr, inprimisqve operam dabvnt, vt ivris et ivdiciorvm
aeqvitate svvm qvisqve teneat et neqve tenviores propter hvmilitatem
circvmveniantvr neqve locvpletibvs ad sva vel tenenda vel recvperanda obsit

invidia, praeterea, qvibvscvmqve rebvs vel belli vel domi potervnt, rem

pvblicam avgeant imperio, agris, vectigalibvs. Haec magnorvm hominvm svnt,
haec apvd maiores nostros factitata, haec genera ofhiciorvm qvi persecvntyvr cvm

svmma vtilitate rei pvblicae magnam ipsi adipiscentvr et gratiam et gloriam.

In his avtem vtilitatvm praeceptis Antipater Tyrivs, Stoicvs, qvi Athenis nvper
est mortvvs, dvo praeterita censet esse a Panaetio, valitvdinis cvrationem et
pecvniae; qvas res a svmmo philosopho praeteritas arbitror, qvod essent faciles;
svnt certe vtiles. Sed valetvdo svstentatvr notitia svi corporis et observatione,
qvae res avt prodesse soleant avt obesse, et continentia in victv omni atqve cvlty
corporis tvendi cavsa praetermittendis volvptatibvs, postremo arte eorvm

qvorvm ad scientiam haec pertinent.

Res avtem familiaris qvaeri debet iis rebvs, a qvibvs abest tvrpitvdo, conservari
avtem diligentia et parsimonia, eisdem etiam rebvs avgeri. Has res
commodissime Xenophon Socraticvs persecvtvs est in eo libro, qvi
Oeconomicvs inscribitvr, qvem nos, ista fere aetate cvm essemuvs, gva es tv nvngc,
e Graeco in Latinvm convertimvs. Sed toto hoc de genere, de qvaerenda, de
collocanda pecvnia, (vellem etiam de vtenda), commodivs a qvibvsdam optimis
viris ad Tanvm medivm sedentibvs qvam ab vllis philosophis vlla in schola
dispvtatvr. Svnt tamen ea cognoscenda; pertinent enim ad vtilitatem, de qva

hoc libro dispvtatvm est.

Sed vtilitatvm comparatio, qvoniam hic locvs erat qvartvs, a Panaetio
praetermissvs, saepe est necessaria. Nam et corporis commoda cvm externis [et
externa cvm corporis] et ipsa inter se corporis et externa cvm externis comparari
solent. Cvm externis corporis hoc modo comparantvr, valere vt malis qvam
dives esse, [cvm corporis externa hoc modo, dives esse potivs qvam maximis
corporis viribvs,] ipsa inter se corporis sic, vt bona valitvdo volvptati
anteponatvr, vires celeritati, externorvm avtem, vt gloria divitiis, vectigalia

vrbana rvsticis.

Ex qvo genere comparationis illvd est Catonis senis: a qVo cvm qVvaereretvr,
qvid maxime in re familiari expediret, respondit: "Bene pascere”; qvid

secvndvm: "Satis bene pascere”; qvid tertivm: "Male pascere”; qvid qvartvm

"Arare”; et cvm ille, qvi qvaesierat, dixisset: "Qvid faenerari?”, tvm Cato: "Qvid
hominem," inqvit, "occidere?” Ex qvo et mvltis aliis intellegi debet vtilitatvm
comparationes fieri solere recteqve hoc adivnctvm esse qvartvm exqvirendorvm

officiorvm genvs.

70" Reliqva deinceps perseqvemvr.

